
Макалада жогорку окуу жайлардагы билим берүүдѳгү 

компетенттүүлүк мамилени ишке ашыруу маселелерине 

багытталган. Химия боюнча теориялык материалды аң-

сезимдүү өздөштүрүү, ар кандай маселелерди чечүү жана 

көнүгүүлөрдү аткара билүүсү студенттердин химиялык 

компетенттүүлүгүн калыптандырууга алып келет. Химия-

ны окуп үйрѳнүү студенттердин химиялык компетент-

түүлүктѳрүн өнүктүрѳт жана бул кесиптик билим берүү-

нүн сапатын жогорулатуунун негизги шарты катары 

каралат. Жогорку окуу жайларда билим берүү иш-чарала-

рын натыйжалуу жана мазмундуу жүзөгө ашырууга мүм-

күндүк берген жалпы маданий жана кесиптик компетент-

түүлүктү калыптандырууга негизги артыкчылык берилет. 

Химияны окутуу процессиндеги компетенттүүлүк мами-

леси мугалимден методикалык каражаттардын арсеналын 

жана жогорку кесиптик мектептин алдына коюлган милд-

еттерге жетүү жолдорун дайыма карап турууну талап 

кылат. Компетенттүүлүккө негизделген мамиле "компе-

тенттүүлүк" жана "компетенттүүлүк" түшүнүктөрүнө 

негизделет да, бул атайын сабактарды ийгиликтүү ѳздѳш-

түрүү менен келечектеги адистердин кесиптик компе-

тенттүүлүгүн калыптандырууну камсыз кылат. 

Негизги сөздөр: аралыктан окутуу, химияны окутуу, 

зачет, экзамен, компетенттүүлүк мамиле, окуу жай, оку-

туу процесси. 

Статья посвящена актуальной проблеме – реализа-

ции компетентностного подхода в высшей профессиональ-

ной школе. Сознательное усвоение теоретического мате-

риала по химии и умение использовать его при решении за-

дач и выполнении упражнений приводит к формированию 

химической компетентности студентов. Изучение химии 

предполагает развитие химической компетентности у 

студентов, которое является обязательным условием по-

вышения качества профессионального образования. В вузах 

основной приоритет отдается формированию общекуль-

турных и профессиональных компетенций, позволяющих 

эффективно и значимо осуществлять образовательную 

деятельность. Компетентностный подход в процессе обу-

чения химии требует от преподавателя постоянно пере-

сматривать арсенал методических средств и путей дос-

тижения поставленных перед высшей профессиональной 

школой задач. В основе компетентностного подхода ле-

жат понятия «компетенция» и «компетентность», пони-

мание которых различно в педагогике. Это обеспечивает 

более успешное изучение специальных дисциплин и форми-

рование профессиональной компетентности будущих спе-

циалистов. 

Ключевые слова: дистанционное обучение, препода-

вание химии, зачет, экзамен, компетентностный подход, 

учебное заведение, процесс обучения.  

The article is devoted to the actual problem - the imple-

mentation of competence approach in higher vocational school. 

Conscious assimilation of theoretical material in chemistry and 

the ability to use it in solving problems and performing exercises 

leads to the formation of students' chemical competence. In uni-

versities, the main priority is given to the formation of general 

cultural and professional competencies that allow for effective 

and meaningful implementation of educational activities. The 

competence-based approach in the process of teaching chemis-

try requires the teacher to constantly revise the arsenal of me-

thodological tools and ways to achieve the tasks set for the hig-

her professional school. The competence-based approach is 

based on the concepts of “competence” and “competence”, the 

understanding of which is different in pedagogy. This ensures a 

more successful study of special disciplines and the formation of 

professional competence of future specialists. 

Key words: distance learning, teaching chemistry, credit, 

exam, competence approach, educational institution, learning 

process. 

Учурда студенттердин активдүү ой жүгүртүү иш 

аракетин уюштуруу, окууга болгон мотивациясын 

күчөтүү, өзүн-өзү баалоосунун өнүгүшүн камсыз кы-

луу бир нече эмоционалдык факторлордон көз ка-

ранды. Бул жерде эң биринчи учурда, окуу иш араке-

тинде алар кандай жетишкендиктерге ээ боло алуусу, 

кырдаалдарды түзө алуусу, таанып билүүчүлүк иш 

аракетин канчалык деңгээлде уюштура алуусуна кө-

ңүл бөлүнөт [1]. 

Окутуучу студенттерди окутуп, тарбиялоого 

канчалык профессионалдуу мамиле жасоосу менен, 

өзүнүн педагогикалык устаттыгын, ишмердүүлүк ба-

гытын, ишенимин жана жалпы маданиятын өркүн-

дөтүү менен алар менен кайтарым байланышты ишке 

ашыра алат. Мындай учурда билим берүүнүн сапатын 

жакшыртуу маселелерине химияны жогорку илимий-

методикалык деңгээлде окутуунун негизинде сту-

денттердин билимдеринин, билгичтиктеринин жана 

көндүмдөрүнүн сапатын кескин түрдө жогорулатып, 

алардын жоопкерчиликтерин сездирүү, окуу, таанып-

билүү ишмердүүлүктөрүн өркүндөтүү башкы милдет 

болуп эсептелет. 

Мындай милдетти иш жүзүнө ашырууда алдың-

кы педагогикалык жана инновациялык тажрыйбалар-

ды системалуу түрдө үйрөнүү, жалпылоо жана жай-

ылтуу, башкача айтканда аралыктан окутууну ишке 

ашыруу даярдыгын талап кылууда [3]. Аралыктан 

(дистанттык окутуу) - бул окутуу процессине мүнөз-

дүү бардык компоненттерди (максат, мазмун, метод-

дор, уюштуруу формалары, окутуу каржаттары) ча-

гылдырган жана Интернет технологияларынын кон-

креттүү каражаттары же интерактивдүүлүктү камсыз 

кылган башка каражаттар менен чагылдырылган ара-

лыкта окутуучу менен студенттердин өз ара аракет-

тенишүүсү. Дистанттык окутуу – бул билим берүүнүн 

өз алдынча формасы, дистанттык окутууда жаңы маа-

лыматтык технологиялар анын ичинде маалыматтык 

компьютердик технологиялар алдыңкы орунду ээлейт 

[2]. 

Дистанттык окутуунун төмөнкүдөй негизги фор-

маларын ажыратууга болот: онлайн жана оффлайн ре-

жиминде. Онлайн (ONLINE) билим берүү бир катар 

олуттуу артыкчылыктарга ээ [4]: 

• ийкемдүүлүк - студенттер ыңгайлуу убакытта 

жана каалаган учурда билим ала алышат; 

• узак аралыкка – студенттер аралык менен чек-

телбейт жана жашаган жерине карабастан билим ала 

алышат; 

• натыйжалуу – узак сапарларга чыгымдар кый-

ла кыскарган. 

Компьютердик телекоммуникацияларды пайда-

лануу менен жүргүзүлгөн дистанттык окутуунун тө-

мөнкүдөй формалары белгилүү. 

1. Чат сабактары – баарлашуу технологияла-

рын колдонуу менен өткөрүлгөн тренингдер. Чат сес-

сиялары синхрондуу өткөрүлөт, башкача айтканда 

баардык катышуучулар баарлашууга бир эле учурда 

мүмкүнчүлүк ала алышат. Көптөгөн дистанттык би-

лим берүү мекемелеринин алкагында баарлашуу мек-

теби иштейт, анда дистанттык окутуучулардын жана 

студенттердин иш-аракеттери чат бөлмөлөрүнүн жар-

дамы менен уюштурулат. 

2. Вебке негизделген сабактар – дистанттык са-

бактар, конференциялар, семинарлар, ишкердик оюн-

дар, лабораториялык жумуштар, мастер-класстар жа-

на окутуунун башка түрлөрү телекоммуникация жана 

“Дүйнөлүк Желенин” башка мүмкүнчүлүктөрүн пай-

далануу менен өткөрүлөт 

• Веб форумдар – баарлашуу класстарынан узак 

(көп күндүк) иштөө мүмкүнчүлүгү жана студенттер 

менен мугалимдердин өз ара аракеттенүүсүнүн асин-

хрондук мүнөздөмөсү менен айырмаланат. 

• Телекөпүрө – көбүнчө электрондук почтаны 

колдонгон почта тизмелеринин негизинде өткөрүлөт. 

Билим берүү телеконференциясы билим берүү мак-

саттарына жетүү менен мүнөздөлөт. Мындан тышка-

ры да дистанттык окутуунун башка формалары дагы 

белгилүү, анда окуу материалдары аймактарга почта 

аркылуу жөнөтүлөт да, инсандын кайтарым байла-

ныш аркылуу маалыматка ээ болуусу ишке ашат [5]. 

Анткени турмушта болуп жаткан өзгөрүүлөр ин-

сандын маалыматтык, социалдык-коммуникативдүү-

лүк, өзүн-өзү уюштуруу жана көйгөйлөрдү чече би-

лүү менен бирге эле, чыгармачылык компетент-түү-

лүктөрүн өнүктүрүүнү алдыңкы планга чыгарууда.  

Билим берүүнүн сапатын жогорулатууда башка 

талаптар менен бирге эле, окуучулардын предметке 

болгон кызыгуусун арттыруу, алган билимин күнүм-

дүк тиричиликте, жергиликтүү өндүрүштө, айыл чар-

басында, медицинада колдоно билүүгө жетишүү. Бул 

максаттарды ишке ашыруунун бирден-бир жолу би-

лим алуудагы окуучунун өз алдынча, жекече иштөө-

сүндөгү иш-аракетин активдештирүү болуп саналат. 

Окуу материалынын орчундуу бөлүгүн окуучулар 

негизинен сабак учурунда өздөштүрүшөт. Андыктан, 

сабакта дайыма мазмун материалга жараша система-

луу берилүүгө тийиш [7]. 

Органикалык бирикмелердин өкүлдөрүнө мү-

нөздөмө берүүдөн мурда өз ара байланышкан түшү-

нүктөрдүн системасын түзүп алуу зарыл: аныктама-

классификация – номенклатура – түзүлүшү – физика-

лык жана химиялык касиеттери – алынышы –жара-

тылышта таралышы – колдонулушу.  

Бул түшүнүктөрдүн ар биринин мазмуну өз кезе-

гинде татаал болуу менен бирге, ар кандай даража-

дагы тереңдикте ачылып берилет.  

Жылдан жылга окутуунун методдору көп түрдүү 

болуу менен бирге эле, алар көбөйүүдө, анткени 

окутууну өнүктүрүү үчүн үзгүлтүксүз процесс ишке 

ашырылып, ошол эле учурда окутуунун жаңы кара-

жаттары жаралууда, жалпы коомдун маданият деңгээ-

линин өсүшү менен, окуучулардын өнүгүү деңгээл-

дери жогорулоодо. Ошондуктан методдорду система-

лаштыруу жана классификациялоо зарыл. Бирок ме-

тоддордун кайсы гана классификациясы болбосун ал 

салыштырмалуу мүнөздө, себеби практикада баары-

бызга белгилүү болгондой эреже катары аларды инте-

гралдаштыруу менен комплекстүү пайдаланып келүү-

дөбүз. 

Бүгүнкү күндө студенттердин маалыматтык жа-

на социалдык-коммуникативдик жана өзүн-өзү уюш-

туруу жана маселелерди чечүү компетенттүүлүктө-

рүн калыптандырууда жана өркүндөтүүдө аралыктан 

окутуу аркылуу гана ишке ашырып жатканбыз далил 

болуп турат. 

Өзүн-өзү уюштуруу жана маселелерди чечүү 

компетенттүүлүгү - заттарды таанып билүүнү төрт 

мазмундук багыты (курамы, номенклатурасы, түзүлү-

шү, касиети, колдонулушу) боюнча формулаларын 

валенттүүлүккө жараша өз алдынча жаза билиши, 

анын курамын аныктай алышы жана турмушта пайда-

лана алууга болгон даярдыгы. Мына жогоруда көрсө-

түлгөн компетенттүүлүктөрдү болочок химия муга-

лими сабак учурунда ишке ашыра алат. 

Ал эми ошол окутуу-тарбиялоо процессинде ло-

гикалык бир бүтүндүктү камтыган, бир нече этаптар-

дан түзүлгөн, натыйжа чыгарууга мүмкүн болгон оку-

туу процессинин бир бөлүгү сабак болуп эсептелет. 

Сабак студенттерге билимди, билгичтикти эле камсыз 

кылбастан, баланын аң-сезимин, чыгармачылыгын 

калыптандыра тургандай чыныгы кызыгуусун ойго-

туусу керек. 

Сабактан тышкары да мектепте ишти уюштуруу-

нун төмөнкүдөй формалары белгилүү: факультатив-

дик, класстан тышкыркы сабактар, экскурсия ж.б. Би-

рок булардын ичинен эң маанилүүсү – сабак болуп са-

налат. Анткени сабакта гана химия боюнча окуу про-

граммасынын мазмуну ишке ашырылат. Ар бир сабак 

окутуу процессинин структуралык элементин түзөт. 

Ошондуктан сабакка да талаптар коюлат. Ал да билим 

берүүнүн үч функциясын (билим берүүчүлүк, тарбия-

лоочулук, өнүктүрүүчүлүк) аткарат [7]. 

Эгер мектеп программасы боюнча химияны оку-

тууну сабактардын системасы катары карасак, анда 

анын ичинен темаларды өзүнчө система катары эсеп-

төө менен ар бир сабакты структуралык элемент деп 

көрсөтүүгө болот. 

Сабакта убакытты жана материалдарды туура 

бөлүштүрө билүү – сабактын максатына жетүүгө 

ылайыкталган туруктуу багыт катары саналат. Жого-

рудагыдай ырааттуулук менен төмөндө мектепте хи-

миялык билим берүүнү ишке ашырууда болочок хи-

мия мугалимдери үчүн сабакты даярдоону уюштура-

быз: 

1. Сабакка даярданууда мугалим берилген тема 

боюнча материалды, дидактикалык материалды, тех-

никалык каражаттарды мүмкүн болушунча толук жа-

на эффективдүү менен даярдап алуусу шарт. 

Төмөндө “Аминдер” темасынын мисалында тү-

шүнүктөр системасын калыптандырууну карап көрө-

лү. 

               

Мугалим окуу процессин уюштуруу менен анын 

жүрүшүнө фасилитатаордун ролун, башкача айтканда 

сабактын белгилүү бир этабында ар бир студент мате-

риалды кандай өздөштүрүп кабыл алып жаткандыгы, 

улам кийинки материал мурдагы материалдын 

кандайча өздөштүрүлгөндүгүнө Whats App, ZOOM, 

AVN аркылуу көзөмөл кыла алат. Материалды кан-

чалык даражада түшүнүп кабыл алып жаткандыгы 

алардын оозеки же жазуу жүзүндөгү жоопторунан ала 

алат [6]. 

Чынында эле, эгерде аралыктан окутуу процес-

синде студенттер тараптан интернет желелери же-

тишсиз болгон учурда мугалим тигил же бул студент-

тин материалды туура же туура эмес түшүнүп жатка-

нын, же такыр эле түшүнбөй жатканын, анын кандай 

суроолору келип чыгып жатканын билбесе, анда ал 

муктаж болгон окуучуга ошол замат зарыл жардам 

көрсөтө албайт. Бирок жогорудагыдай интернет бу-

лактарынын жардамы менен Whats App, ZOOM, AVN 

аркылуу байланышып, ал муктаждыктар чечилип жа-

тат демекчимин. Эгерде студент мурдагы материалды 

жакшы өздөштүрүп түшүнбөсө, анда ал андан кийин-

ки материалды оңой менен түшүнө албайт. Ошон-

дуктан аралыктан окутуу процессинде мугалимдин 

түшүндүрүп жаткан материалын түшүнбөй калуучу 

бир дагы студент болбоого тийиш, бардыгы улам жа-

ңы материалды өздөштүрүп кабыл алууга толук даяр 

болуусу зарыл. 

                           

 

                                      

Демек, традициялык сабакка салыштырганда, 

аралыктан окутуу технологияны колдонгон сабакта 

бардык окуучулар активдүү эмгектенишет, атайын 

билгичтиктери жана көндүмдөрү эффективдүү ка-

лыптанат, окуучулардын химиялык ой жүгүртүүсү 

өрчүйт, химиялык тилди жакшы өздөштүрөт жана өз 

алдынчалуулук өнүгөт. Балдардын интеллектуалдык 

потенциалын өнүктүрүүгө ыңгайлуу шарт түзүлөт. 

Андан тышкары дидактикалык материалдар (презен-

тациялар) ар түрдүү татаалдыктагы тапшырмаларды 

камтуу менен окутуу процессинде дифференциалдык 

окутуу ишке ашырылат, окуучулардын даярдыгынын 

деңгээлине жараша мугалим тарабынан да, жолдош-

тору тарабынан тиешелүү жардам берилет. Натый-

жада ар бир окуучу башканы окутуу менен өзү да үй-

рөнөт жана өзүн өзү баалай билет. 

Демек аминдердин жалпы касиеттерин, алардын 

алыныш жолдорун билүү менен төмөнкү мүмкүнчү-

лүктөрдү ишке ашырууга болот [7]: 

- органикалык заттардын түзүлүш теориясы 

номенлатурасы, изомериясы химиялык реакциялар-

дын түрлөрү жөнүндөгү билимдерди ачып берүү; 

- аминдердин органикалык бирикмелердин баш-

ка класстары менен болгон байланышын көрсөтүү; 

- реакциянын жүрүү шарттарын мүнөздөө. 

Ал эми аралыктан (дистанттык) окутуунун үчүн 

мүнөздүү болгон принциптерге токтоло тура турган 

болсок, алар төмөнкүлөр [4]:  

1. Эң маанилүүсү жана көлөмдүүсү - бул гуман-

даштыруу принциби. Аралыктан окутуу тутумундагы 

окуу процесси өзү гумандуулук мүнөзгө ээ, анткени 

студент окуп жаткан университеттердин потенциалы-

на таянып, ар кандай дисциплиналарды тандап, өзү-

нүн потенциалына жараша окутуу технологиясын иш-

теп чыгат. Студенттер (угуучу) окууну өндүрүштүк 

иш менен айкалыштыра да алат. Мындан тышкары, 

аралыктан окутуу тутумуна кирүү процедурасынын 

өзү жеткиликтүү жана "ачык". 

2. Интерактивдүүлүк принцибинин өзгөчөлүгү, 

ал студенттердин жана окутуучулардын ортосунда, 

маалыматтык компьютердик технологиянын жарда-

мы менен гана эмес, ошондой эле студенттердин өз 

ара байланыштарынын үзгүлтүксүздүгүн чагылды-

рат. Адатта, аралыктан окутуу процессинде студент-

тер менен окутуучулардын ортосундагы маалымат ал-

машуунун интенсивдүүлүгү жогору болот. Ошондук-

тан, ушул принципти иш жүзүндө жүзөгө ашыруу 

үчүн, мисалы, компьютердик телеконференцияларды 

өткөрүүдө билим берүү процессинин бардык каты-

шуучуларына электрондук почта даректерин берүү 

(жөнөтүү) зарыл. 

3. Маалыматтык компьютердик технологияны 

натыйжалуу ишке ашыруу үчүн аппараттык-техни-

калык камсыздоо талап кылынат. Мисалы, тармактык 

модель боюнча сабак өтүүдө Интернетке туташкан 

компьютер гана эмес, ошондой эле тармактык мини-

малдуу билгичтиктер, көндүмдөр болушу керек. 

Ошондуктан, натыйжалуу үйрөнүү үчүн алдын-ала 

компьютердик окутуу талап кылынат. 

4. Идентификациялоо принциби окутуунун көз 

карандысыздыгын көзөмөлдөө зарылчылыгынан ту-

рат. Мисалы, күндүзгү жана сырттан окуу студенттер-

ди текшерүү максатында, экзамен тапшырган адамды 

аныктоо үчүн видео конференцияларды колдонсоңуз 

болот. 

5. Практикалык аралыктан окутуу тажрыйбасы 

көрсөткөндөй, өзгөчө мектеп окуучулары жана кенже 

курстун студенттери үчүн катуу көзөмөл жана план-

доо болушу керек (билим берүүнү жөнгө салуу прин-

циби). 

6. Жаңы маалыматтык технологиялардын кара-

жаттарын пайдалануунун педагогикалык максатка 

ылайыктуулук принциби алдыңкы педагогикалык 

принцип болуп саналат жана аларды иштеп чыгуунун, 

түзүүнүн жана уюштуруунун ар бир кадамына педа-

гогикалык баа берүүнү талап кылат. Аралыктан оку-

туу технологияларын киргизе баштаган билим берүү 

мекемелеринин көпчүлүгү табиятынан заманбап IT -

куралдары, айрыкча Интернет менен тыгыз байланы-

шып жатышат. 

7. Билим берүүнүн ачыктыгын жана ийкемдүү-

лүгүн камсыз кылуу принциби курактык чектөөлөр-

дүн "жумшактыгында", баштапкы билим квалифика-

циясында, билим берүү мекемесинде маектешүү, эк-

замен алуу, тестирлөө ж.б. түрүндө окуу мүмкүнчүлү-

гүнө кирүү сынактарында чагылдырылат. Чет элдик 

билим берүү мекемелеринин (Британия, Испания 

ачык университеттери ж.б.), ошондой эле ата мекен-

дик окуу жайлардын тажрыйбасы, бул факт билим са-

патын төмөндөтпөстөн, кабыл алынган студентти 

кийинки жекече окутууда кошумча аракеттерди талап 

кылат. 

Жогоруда берилген “Аминдер” темасын окутуу 

боюнча сунушту үлгү катарында ошондой эле органи-

калык бирикмелердин башка класстарын окутууда да 

колдонсо болот. 

Окуучунун билим алууга жана жетишкендикте-

риндеги жоопкерчиликти жогорулатууга болгон се-

зимдерин ойготуу менен, алардын максаттуу иш алып 

баруусун, эмгекке болгон сүйүүсүн ошол эле учурда 

кыйынчылыктарды жеңе билүү сезимдерин калып-

тандырат б.а. инсандын адептик касиеттерин өнүктү-

рүүгө шарт түзөт.  

Жыйынтыгында мектепте мугалим, алдыңкы 

тажрыйбаны механикалык түрдө колдонуу сунуш кы-

лынбастан, иштин шартын эсепке алуу менен, чыгар-

мачылык менен кайрадан иштеп чыгуу менен бирге 

эле, окуучунун акыл иш аракетине, билимге ээ болуу-

суна, билимди колдоно билүү жана керектүү кырдаал-

да аны ишке ашыруу процесстерине жана акыл өнү-

гүүсүнө карата жетекчилик катары фасилитатор кы-

луу аркылуу, химияны окутууда окуучулардын би-

лимдер системасын натыйжалуу өздөштүрүүсүн кам-

сыз кыла алат [7].  

Ошону менен бирге эле окуу материалынын 

мазмунун өздөштүрүүдө салыштыруу, анализдөө, 

синтездөө, классификациялоо, жалпылоо сыяктуу ой 

жүгүртүү ыкмаларын колдонуу менен жашоосунда 

туура келген ар түрдүү кырдаалдарга баа бере алуу 

жөндөмдүүлүктөрү калыптанат демекчибиз. 

